
Z A P I S N I K 
5. SJEDNICE DOMA NARODA PARLAMENTA FEDERACIJE BOSNE I 

HERCEGOVINE, održane 15. i 22. septembra 2011. godine 
 

 
 

 Sjednica je počela u 11.30. 
 Sjednici je predsjedavala Karolina Pavlović, predsjedavajuća Doma 
naroda Parlamenta Federacije BiH.  
  Na početku sjednice predsjedavajuća je pozdravila delegate, 
predsjednika Federacije BiH Živka Budimira, potpredsjenika Federacije 
Svetozara Pudarića, zamjenika premijera Jerku Ivankovića-Lijanovića, 
ministre u Vladi Federacije BiH, predstavnike nevladinih organizacija i 
predstavnike akreditiranih medijskih kuća koji prate rad sjednice. 

Izostanak sa sjednice opravdali su: Vlatko Zrilić, Hanka Vajzović, 
Mirko Batinić, Zoran Jovanović i Amel Hadžiabdić. 

Na osnovu evidencije Stručne službe, predsjedavajuća je 
konstatovala da sjednici prisustvuje 46 delegata, što čini većinu, te Dom 
naroda može raditi i punovažno odlučivati. 

Nakon toga predsjedavajuća je dala na glasanje Zapisnik 4. sjednice 
Doma naroda. 

Vesna Nemec-Klisura je dala primjedbu na Zapisnik koja se odnosi 
na dio u kojem je konstatovano glasanje o amandanima na Prijedlog 
izmjena i dopuna Budžeta Federacije BiH za 2011. godinu na način da se 
treba izvršiti ispravka tako da piše da je Mustafa Kurtović izjavio da odustaje 
od amandmana koji su zajednički podnijeli Vesna Nemec-Klisura, Daliborka 
Milović i Mustafa Kurtović, dok Vesna  Nemec-Klisura i Daliborka Milović 
nisu odustale od amandmana. 

Mustafa Kurtović je izjavio da je Zapisnik, prema njegovom mišljenju, 
korektno napisan. 

Na osnovu rezultata glasanja, predsjedavajuća je konstatovala da je 
Dom naroda Parlamenta Federacije BiH, bez primjedbi (39 glasova za, 
sedam uzdržanih glasova i jedan glas protiv), usvojio Zapisnik 4. sjednice 
Doma naroda Parlamenta Federacije BiH, održane 28.07.2011. godine. 

Predsjedavajuća je podsjetila delegate da na osnovu člana 104. 
Poslovnika o radu Doma naroda mogu postavljati delegatska pitanja i 
pokretati inicijative, te izraziti nezadovoljstvo dobijenim odgovorom. 

 
 
Delegatska pitanja i inicijative 
 

 Radoje Vidović je izrazio nezadovoljstvo što mu Federalno 
ministarstvo prometa i komunikacija nije dostavilo imena i stručnu spremu 
imenovanih u upravne i nadzorne odbore od marta 2011. godine, te je 
zatražio da mu se hitno odgovori na ovo pitanje. 
 Zahid Bašić je izrazio nezadovoljstvo što mu Federalno ministarstvo 
prometa i komunikacija nije dostavilo odgovore na pitanja u vezi sa 
završetkom radova na dionici Karaula-Tuzla kao i radova na petlji Šićki 
Brod. 
 Federalni ministar prometa i komunikacija Enver Bijedić je izjavio da 
nije mogao dati odgovore na ova pitanja jer ih nije dobio u pisanoj formi i 
odgovorio je da će petlja Šićki Brod biti završena i puštena u funkciju do 
1.11.2011. godine. 
 Zahid Bašić je zatražio da mu se odgovor na ovo pitanje dostavi u 
pisanoj formi. 
 Zijat Mušić je postavio pitanje Vladi Federacije, a tiče se Zaključka 
Vlade Federacije u vezi sa penzionisanjem onih osoba kojima je zamrznut 
status penzionera a trenutno se nalaze u radnom odnosu u institucijama 
Federacije BiH koje se finansiraju iz budžeta Federacije BiH. 
 Predrag Kojović je pokrenuo inicijativu za izmjenu Poslovnika o 
radu Doma naroda kako bi se uskladila sa evropskim standardima i uklonila 
diskriminacija ostalih i predložio je da Dom naroda formira radnu grupu koja 
će iz Poslovnika otkloniti sve odredbe koje diskriminiraju ostale i da 
implementira presudu Sejdić-Finci. 
 Upitao je šta je sa realizacijom inicijative koja se odnosi na krivično 
sankcionisanje, negiranje i minimiziranje genocida i ratnih zločina na 
području Federacije. 
 Predsjedavajuća Doma naroda Karolina Pavlović je odgovorila da je 
inicijativa za promjenu Ustava Federacije upućena ustavnim komisijama 
oba doma Parlamenta Federacije a druga inicijativa je upućena Federalnom 
ministarstvu pravde. 
 Drago Puzigaća je postavio dva delgatska pitanja. 
  Prvo pitanje je postavio Federalnom ministru finansija a odnosi se na 
rad mikrokreditnih organizacija, tj. šta će Vlada Federacije BiH poduzeti da 
se češće kontroliše rad ovih mikrokreditnih organizacija kako bi se zaštitili 
građani Bosne i Hercegovine. 
 Drugo pitanje je uputio Federalnoj upravi za geodetske i imovinsko-
pravne poslove - kada će početi raditi komisija za izlaganje podataka o 
nekretninama i utvrđivanju prva na nekretninama u Općini Bosanski 
Petrovac. Zatražio je da mu se dostavi pisani odgovor na ova pitanja. 

 Amir Zukić je zaželio brz oporavak potpredsjedniku Federacije 
Mirsadu Kebi. Pokrenuo je inicijativu za formiranje fondacije za sport u 
okviru Federalnog ministarstva kulture i sporta. 
 Slađan Ilić je postavio dva delegatska pitanja. 

Prvo pitanje se odnosi na realizaciju Sporazuma o razmjeni 
zemljišnih knjiga iz nadležnosti općinskih, odnosno osnovnih sudova u 
entitetima Bosne i Hercegovine. 
 Zatražio je od Federalnog ministarstva pravde dostavljanje registra 
naseljenih mjesta na području Općine Tuzla. 
 Mira Ljubijankić je postavila dva pitanja Federalnom ministru rada i 
socijalne politike. 
 Pitala je šta je Federalno ministarstvo rada i socijalne politike uradilo 
na provođenju Zakona o rehabilitaciji, osposobljavanju i zapošljavanju 
invalida. 
 Također je upitala šta je Fond za rehabilitaciju, osposobljavanje i 
zapošljavanje invalida uradio na provođenju ovog zakona. Zatražila je 
pisane odgovore na ova pitanja. 
 Elvira Abdić-Jelenović je postavila dva delegatska pitanja. 

Prvo pitanje je postavila Predsjedništvu Bosne i Hercegovine u vezi 
sa imovinom Bosne i Hercegovine u Republici Hrvatskoj. Postavila je pitanje 
o kojoj se imovini radi, gdje se nalazi, kolika je njena vrijednost, posjeduje li 
Bosna i Hercegovina dokaze o vlasništvu nad tom imovinom, te koliko je 
puta od 1995. godine upućen zahtjev za povrat te imovine. 

Drugo pitanje je postavila Federalnom ministarstvu prostornog 
uređenja a odnosi se na rad Savjeta prostornog plana Federacije za period 
2008. – 2028. Godina, tj. koliko je godišnje sjednica Savjet održao, kolika je 
naknada članovima Savjeta, te na osnovu čega su izbačeni predstavnici 
Kantona iz ovog savjeta.  
 Josip Perić je podsjetio da je predlagao inicjativu za održavanje 
tematske sjednice o stanju privrede u Federaciji. 

Postavio je pitanje Federalnom ministru prometa i komunikacija - da 
li je održao sastanak sa domaćim firmama koje se bave izgradnjom 
prometnica a koji se odnosi na konkurs završen u petom mjesecu i tiče se 
rekonstrukcije magistralih cesta od kreditnih sredstava koje je Parlament 
Federacije odobrio. Upitao je za status ovih kreditnih sredstava kojima se 
trebala izvršiti rekonstrukcija cesta na rubnim područjima. 
  Daliborka Milović je izrazila nezadovoljstvo dobijenim odgovorom 
od Ministarstva za ljudska prava i izbjeglice Bosne i Hercegovine, te je 
ponovo zatražila da joj se dostavi utrošak novčanih sredstava, namijenjenih 
za povratak i održivi povratak, uključujuči imena korisnika, vid pomoći i 
visinu pomoći za kompletan prostor Bosanskopodrinjskog kantona  
Goražde. 
  Slobodan Tomić je izrazio zadovoljstvo dobijenim odgovorom od 
Federalnog ministarstava unutrašnjih poslova. 

Postavio je pitanje Federalnom ministarstvu energije rudarstva i 
industruje u vezi sa Uredbom o korištenju obnovljivih izvora energije i 

kogeneraciji koja se odnosi na način izračuna o izvršenom povratu uloženih 
sredstava Mikrohidroelektrani Buk Široki Brijeg zbog čega je izgubila pravo 
na poticaj. 
 Drugo pitanje je postavio FERK-u u vezi sa ispunjavanjem obaveza 
iz člana 15. Zakona o električnoj energiji, ako je isključila iz poticaja 
proizvođače električne energije iz obnovljivih resursa i time stvorila 
neravnopravnost između proizvođača električne energije. 
  Ivo Tadić je postavio dva delegatska pitanja. 
 Prvo pitanje je vezano za razlog i cilj razrješenja 13 timova za reviziju 
braniteljskih prava i imenovanja novih timova od federalnog ministra za 
pitanja boraca i invalida odbranbeno-oslobodilačkog rata. Upitao je kako se 
izvršilo imenovanje novih timova i da li se izvršila koordinacija sa 
udruženjima proisteklim iz odbranbeno-oslobodilačkog rata. 
 Drugo pitanje se odnosi na visinu prihodovnog cenzusa najviših 
ratnih odlikovanja i na novu uredbu kojom je određeno da prihodovni 
cenzus u visini 2,5 prosječne plaće u Federaciji BiH, budući da je bivši 
ministar za pitanja boraca izjavio da u Uredbu ulaze i prava braniteljima koje 
je utvrdila Republika Hrvatska. Izjavio je da Uredba ide na štetu 
pripadnicima HVO-a i predložio da Vlada Federacije ovu uredbu stavi van 
snage a da se ovaj imovinski cenzus utvrdi zakonom. 
 Mustafa Kurtović je pokrenuo dvije inicijative. 

Prvom inicijativom je zatražio da Vlada Federacije realizuje zaključke 
Doma naroda koji se odnose na podršku neodrživim kantonima u Federaciji. 
Drugom inicijativom je zatražio transparentnije trošenje sredstava Fonda za 
zaštitu okoliša i da ovaj fond u saradnji sa Federalnim ministarstvom 
energije, rudarstva i industrije i kantonalnim ministarstvima privrede da 
prioritete projektima koji će omogućiti održivost proizvodnje u industrijskim 
zonama, a posebno da se omogući izgradnja uređaja za pročišćavanje 
tehnoloških i otpadnih voda. 
 Radoje Vidović postavio je dva delegatska pitanja. 

Prvo pitanje je postavio Vladi Federacije, svim ministarstvima u Vladi 
Federacije, Uredu predsjednika i potpredsjednika Federacije i rukovodstvu 
oba doma Parlamenta Federacije u vezi sa brojem novih zaposlenika 
primljenih u stalni radni odnos kao i broja osoba sa kojima je zaključen 
ugovor o djelu od 17.3.2011. godine. 

Drugo pitanje postavio je Vladi, odnosno Federalnom ministarstvu 
energije, rudarstva i industrije u vezi sa sudskim sporom između Naftnih 
terminala u Pločama i engleske kompanije Delta Group. Upitao je koje su 
pravne posljedice jednostranog raskida Ugovora od Naftnih terminala i da li 
će biti štete po budžet Federacije i šta je sa otpuštenim zaposlenicima u 
Naftnim terminalima koji se dobili sporove nakon otpuštanja iz ove 
kompanije. 
 Zahid Bašić je upitao Federalno ministarstvo pravde da li će Visoko 
sudsko i tužilačko vijeće osigurati uvjete za rad i izvršiti izbor i imenovanje 
sudija u općinskim sudovima u Banovićima i Lukavcu i da li će ovi sudovi 
započeti rad 1.1.2012. godine. 

 Adnan Jupić je postavio dva delegatska pitanja. 
Upitao je Federalno ministarstvo zdravstava da li se Zakon o 

zdravstvenoj zaštiti u svom osnovnom paketu kojim je predviđeno 
osiguranja djece do 18 godine života, studenata do 26 godine i 
neosiguranih osoba u stanju kada im je potrebno pružiti hitnu medicinsku 
pomoć dosljedno primjenjuje na teritoriji Federacije. Upitao je da li će se 
poduzeti mjere protiv osoba koje ne provode ovaj zakon. 

Drugo pitanje se odnosi na rješevanje problema privrednog društva 
Krivaje Zavidovići. 
 Jasmin Smailbegović je upitao Federalno ministarstvo finansija da li 
se fisikalizacija cijene lijeka na recept u cijelosti fiskalizuje dok je pacijent u 
apoteci na način da onaj dio troškova koje snosi pacijent se fiskalizuje kao 
gotovina, a onaj dio koji plaća Fond da se fiskalizuje kao žiral ili da se račun 
fiskalizuje na način da dok je pacijent u apoteci fiskalizuje samo onaj dio koji 
plaća pacijent a onaj dio koji plaća Fond da se fiskalizuje u momentu 
fakturisanja prema Fondu zdravstvenog osiguranja. 
 Vesna Nemec-Klisura potavila je dva delegatska pitanja. 

Pitala je Vladu Federacije, odnosno Federalno ministarstvo finansija 
kada će biti izvršen transfer sredstava sa koda 614100 nižim nivoima vlasti, 
kantonima koji se nalaze u izuzetno teškoj ekonomskoj situaciji. 

Također je upitala da li je i po kom osnovu i za koje namjene izvršen 
transfer sa ovih pozicija do nivoa općina. 
 Vesna Saradžić je potavila pitanje Federalnom ministarstvu 
obrazovanja i nauke - da li je moguće oduzeti stipendiju srednjoškolcu kada 
on nastavi školovanje izvan Bosne i Hercegovine.  
 Ivo Divković je postavio pitanje u vezi sa implementacijom Strategije 
rekonstruisanja elektroenergetskog sektora Federacije Bosne i 
Hercegovine. 
 
 Erdal Trhulj, federalni ministar energije, rudarstva i industrije, dao je 
odgovor na neka od pitanja upućenih ovom ministarstvu. 
 Ante Krajina je dao odgovor na pitanja koja je postavila Vesna 
Nemec-Klisura. 
 
  Nakon postavljenih delegatskih pitanja i pokrenutih inicijativa prešlo 
se na utvrđivanje dnevnog reda. 

Predsjedavajuća je obavijestila delegate da je Vlada Federacije 
dostavila Prijedlog Zakona o izmjenama Zakona o finansijskoj konsolidaciji 
rudnika uglja u Federaciji Bosne i Hercegovine prema obračunatim a 
neuplaćenim javnim prihodima u periodu od 2009. do 2015. godine, 
Prijedlog Zakona o izmjenama Zakona o cestama Federacije Bosne i 
Hercegovine i Prijedlog Zakona o izmjenama i dopuni Zakona o klasifikaciji 
djelatnosti u Federaciji Bosne i Hercegovine sa prijedlogom da se 
razmatraju po skraćenom postupku. 

Hajrudin Bećirović, predsjednik Odbora za privredu, ispred Odbora 
predložio je da se Prijedlog Zakona o izmjenama Zakona o finansijskoj 

konsolidaciji rudnika uglja u Federaciji Bosne i Hercegovine prema 
obračunatim a neuplaćenim javnim prihodima u periodu od 2009. do 2015 
godine razmatra u formi nacrta. 

Radoje Vidović, predsjednik Kluba delegada hrvatskog naroda, 
ispred Kluba podržao je stav Odbora za privredu u vezi sa Zakonom o 
izmjenama Zakona o finansijskoj konsolidaciji rudnika uglja u Federaciji 
Bosne i Hercegovine prema obračunatim a neuplaćenim javnim prihodima u 
periodu od 2009. do 2015. godine i izjavio da Klub predlaže da se Prijedlog 
Zakona o izmjenama Zakona o cestama Federacije Bosne i Hercegovine 
skine sa dnevnog reda. 

Amir Zukić, predsjednik Kluba bošnjačkog naroda, ispred Kluba 
predložio je da se Prijedlog Zakona o izmjenama Zakona o cestama 
Federacije Bosne i Hercegovine razmatra u formi nacrta Zakona. 

Mira Ljubijankić, predsjednica Kluba srpskog naroda, izjavila je da je 
Klub u dilemi da li se kod izmjena Zakona o cestama radi o promjeni broja 
članova Nadzornog odbora ili o samim članovima Nadzornog odbora te je 
zatražila pojašnjenje federalnog ministra prometa i komunikacija. 

Federalni ministar prometa i komunikacija Enver Bijedić je izjavio da 
se ovim izmjenama pored broja članova omogućuje da u Nadzornom 
odboru budu birane stručne osobe koje neće morati biti predstavnici 
Ministarstava, a da je nacionalna zastupljenost određena Ustavom 
Federacije. 

Potom se prešlo na glasanje o prijedlogu Odbora za privredu. 
Na osnovu rezultata glasanja, predsjedavajuća je konstatovala da je, 

sa 37 glasova za i uz tri uzdržana glasova, Dom naroda Parlamenta 
Federacije prihvatio da se Prijedlog Zakona o izmjenama Zakona o 
finansijskoj konsolidaciji rudnika uglja u Federaciji Bosne i Hercegovine 
prema obračunatim a neuplaćenim javnim prihodima u periodu od 2009. do 
2015. godine razmatra u formi nacrta Zakona. 
 Zatim se glasalo o prijedlogu Kluba delegata hrvatskog naroda. 

Na osnovu rezultata glasanja, predsjedavajuća je konstatovala da, sa 
devet glasova za, uz šest glasova protiv i uz 26 uzdržanih glasova, Dom 
naroda Parlamenta Federacije nije prihvatio da se Prijedlog Zakona o 
izmjenama Zakona o cestama Federacije Bosne i Hercegovine skine sa 
dnevnog reda. 
 Nakon toga se glsalo o prijedlogu Kluba delegata bošnjačkog 
naroda. 

Na osnovu rezultata glasanja, predsjedavajuća je konstatovala da, sa 
22 glasova za, uz dva glasa protiv i uz 13 uzdržanih glasova, Dom naroda 
Parlamenta Federacije nije prihvatio da se Prijedlog Zakona o izmjenama 
Zakona o cestama Federacije Bosne i Hercegovine razmatra u formi nacrta 
Zakona. 
 Potom se glasalo o prijedlogu Vlade Federacije da se Prijedlog 
Zakona o izmjenama Zakona o cestama Federacije Bosne i Hercegovine 
razmatra po skraćenom postupku. 

Na osnovu rezultata glasanja, predsjedavajuća je konstatovala da, sa 
25 glasova za, uz jedan glas protiv i uz devet uzdržanih glasova, Dom 
naroda Parlamenta Federacije nije prihvatio da se Prijedlog Zakona o 
izmjenama Zakona o cestama Federacije Bosne i Hercegovine razmatra po 
skraćenom postupku, te će se razmatrati u formi nacrta Zakona. 

Na osnovu rezultata glasanja, predsjedavajuća je konstatovala da je, 
sa 37 glasova za i uz pet uzdržanih glasova, Dom naroda Parlamenta 
Federacije prihvatio da se Prijedlog Zakona o izmjenama i dopunama 
Zakona o klasifikaciji djelatnosti u Federaciji Bosne i Hercegovine razmatra 
po skraćenom postupku. 

Predsjedavajuća je obavijestila delegate da Kolegij Doma naroda 
predlaže da se sa predloženog dnevnog reda skinu Nacrt Zakona o 
Privrednoj komori Federacije Bosne i Hercegovine i Program rada 
Finansijske policije Federacije Bosne i Hercegovine za 2011. godinu jer su 
predlagači na sjednici Predstavničkog doma povukli ove akte iz 
parlamentarne procedure, što su delegati prihvatili. 

Nakon toga se glasalo o predloženom dnevnom redu. 
Na osnovu rezultata glasanja, predsjedavajuća je konstatovala da je, 

sa 35 glasova za i uz pet uzdržanih glasova, Dom naroda Parlamenta 
Federacije usvoji sljedeći: 

 
D N E V N I   R E  D 

 
1. Prijedlog Zakona o izmjenama i dopunama Zakona o klasifikaciji 

djelatnosti u Federaciji Bosne i Hercegovine – skraćeni postupak, 
2. Prijedlog Zakona o izmjenama i dopunama Zakona o državljanstvu 

Federacije Bosne i Hercegovine, 
3. Nacrt Zakona o izmjenama Zakona o finansijskoj konsolidaciji 

rudnika uglja u Federaciji Bosne i Hercegovine prema obračunatim a 
neuplaćenim javnim prihodima u periodu od 2009. do 2015. godine, 

4. Nacrt Zakona o izmjenama Zakona o cestama Federacije Bosne i 
Hercegovine, 

5. Nacrt Zakona o predmetima od plemenitih metala u Federaciji Bosne 
i Hercegovine, 

6. Nacrt Zakona o dopuni Zakona o utvrđivanju naseljenih mjesta i o 
izmjenama u nazivima naseljenih mjesta u određenim općinama, 

7. Nacrt Zakona o inspekcijama Federacije Bosne i Hercegovine, 
8. Nacrt Zakona o stvarnim pravima, 
9. Prijedlog Odluke o prihvaćanju zaduženja po Sporazumu o zajmu, 

finansiranju i Projektu između Bosne i Hercegovine i Kreditanstalt fur 
wiederaufbau, Frankfurt na Majni („KfW“) za realizaciju Projekta 
SCADA/DMS/OMS – na nivou distribucije, 

 - Sporazum o zajmu, finansiranju i Projektu između KfW,  Frankfurt 
na Majni („zajmodavac“) i Bosne i Hercegovine koju zastupa 
Ministarstvo finansija i trezora („zajmoprimalac“) i Federacije Bosne 
i Hercegovine koju zastupa Federalno ministarstvo finansija i 

Republike Srpske koju zastupa Ministarstvo finansija Republike 
Srpske i JP Elektroprivreda Bosne i Hercegovine d.d. Sarajevo (EP 
BiH) i JP Elektroprivreda Hrvatske zajednice „Herceg-Bosna“ d.d. 
Mostar (EP „HZ-HB“) i JP Elektroprivreda Republike Srpske d.d. 
Trebinje (EPRS) za 17.000.000,00 EUR za Projekt 
SCADA/DMS/OMS - na nivou distribucije, 
-Informacija o  zajmu, finansiranju i Projektu finansiranim od KfW, 
Frankfurt na Majni za Projekt uvođenja SCADA/DMS/OMS na nivou 
distribucije, 

10.  Prijedlog Odluke o usvajanju Prostorne osnove Prostornog plana 
područja posebnih obilježja od značaja za Federaciju Bosne i 
Hercegovine „Sliv rijeke Une“ za period od 2008. do 2028. godine, 

11. Izvještaj o radu Finansijske policije Federacije Bosne i Hercegovine 
za 2010. godinu,  

12.  Izvještaj o radu Porezne uprave Federacije Bosne i Hercegovine za 
2010. godinu i Program rada Porezne uprave Federacije Bosne i 
Hercegovine za 2011. godinu, 

13. Godišnji izvještaj Visokog sudskog i tužilačkog vijeća Bosne i 
Hercegovine za 2010. godinu, 

14.  Zaključak o procesu izrade prečišćenih tekstova prijedloga zakona, 
15. Izbor i imenovanja. 

 
 

 
1. Prijedlog Zakona o izmjenama i dopunama Zakona o klasifikaciji 

djelatnosti u Federaciji Bosne i Hercegovine – skraćeni postupak 
 

Prijedlog Zakona utvrdila je Vlada Federacije. 
 Predstavnički dom je na 5. sjednici od 7.9.2011. godine skinuo sa 
dnevnog reda Prijedlog Zakona zbog neprisustvovanja predlagača. 

Prijedlog Zakona razmatrala su nadležna radna tijela i dostavila 
izvještaje. 

Prijedlog Zakona obrazložila je Galiba Karačić, pomoćnica direktora 
Federalnog zavoda za statistiku. 

Ispred Odbora za pravdu, opću upravu i lokalnu samoupravu 
predsjednik Odbora Almedin Aliefendić podržao je Prijedlog Zakona. 

U raspravi nije niko učestvovao. 
  Na osnovu rezultata glasanja, predsjedavajuća je konstatovala da je 
Dom naroda Parlamenta Federacije, sa 33 glasa za i uz osam uzdržanih 
glasova, usvojio Prijedlog Zakona o izmjenama i dopunama Zakona o 
klasifikaciji djelatnosti u Federaciji Bosne i Hercegovine. 

2. Prijedlog Zakona o izmjenama i dopunama Zakona o državljanstvu 
    Federacije Bosne i Hercegovine 
 

Prijedlog Zakona utvrdila je Vlada Federacije. 
Visoki predstavnik za Bosnu i Hercegovinu je donio Odluku kojom je 

donio Zakon o izmjenama i dopunama Zakona o državljanstvu Federacije 
Bosne i Hercegovine na privremenoj osnovi, pa je potrebno da Parlament 
Federacije usvoji ovaj zakon u tekstu kako ga je donio Visoki predstavnik. 
 Predstavnički dom je na 5. sjednici od 7.9.2011. godine usvojio 
Prijedlog Zakona u tekstu kako ga je predložila Vlada Federacije.  

Prijedlog Zakona razmatrala su nadležna radna tijela i dostavila 
izvještaje. 

Prijedlog Zakona obrazložio je Predrag Kurteš, federalni ministar 
unutrašnjih poslova. 

U raspravi nije niko učestvovao. 
 Na osnovu rezultata glasanja, predsjedavajuća je konstatovala da je 
Dom naroda Parlamenta Federacije, sa 33 glasa za, uz jedan glas protiv i 
uz sedam uzdržanih glasova, usvojio Prijedlog Zakona o izmjenama i 
dopunama Zakona o državljanstvu Federacije Bosne i Hercegovine. 
 
 
3.Nacrt Zakona o izmjenama Zakona o finansijskoj konsolidaciji 
   rudnika uglja u Federaciji Bosne i Hercegovine prema obračunatim a 
   neuplaćenim javnim prihodima u periodu od 2009. do 2015. godine 

 
Zakona je u formi prijedloga utvrdila Vlada Federacije. 
Predstavnički dom je na nastavku 4. sjednice od 6.9.2011. godine 

skinuo sa dnevnog reda Prijedlog Zakona zbog neprisustvovanja 
predlagača. 

Nacrt Zakona razmatrala su nadležna radna tijela i dostavila 
izvještaje. 

Nacrt Zakona obrazložio je Erdal Trhulj, federalni ministar energije, 
rudarstva i industrije. 

Hajrudin Bećirović je obrazložio Izvještaj Odbora za privredu.  
 U raspravi su učestvovali: Sretko Radišić, Radoje Vidović, Elvira 
Abdić-Jelenović, Josip Perić, Hajrudin Bećirović, Ivo Divković, Salko Selman 
i Azra Slijepčević, predstavnica Federalnog ministarstva energije, rudarstva 
i industrije i predsjednica Komisije za praćenje nadzora nad 
implementacijom ovog zakona. 

Na osnovu rezultata glasanja, potpredsjedavajući Doma naroda 
Jasmin Smailbegović, koji je tada predsjedavao sjednicom, konstatovao je 
da je Dom naroda Parlamenta Federacije, sa 32 glasa za i uz četiri 
uzdržana glasa, usvojio sljedeći: 

Z A K LJ U Č A K 
 

1. Dom naroda Parlamenta Federacije Bosne i Hercegovine prihvaća 
Nacrt Zakona o izmjenama Zakona o finansijskoj konsolidaciji 
rudnika uglja u Federaciji Bosne i Hercegovine prema obračunatim a 
neuplaćenim javnim prihodima u periodu od 2009. do 2015. godine i 
smatra da može poslužiti kao osnov za izradu prijedloga Zakona. 

2. Zadužuje se  Vlada Federacije da prilikom izrade prijedloga Zakona 
ima u vidu primjedbe, prijedloge i sugestije iznesene na sjednici 
Doma naroda. 

3. Zadužuje se Vlada Federacije Bosne i Hercegovine, odnosno 
nadležna ministarstva da do podnošenja Prijedloga Zakona o 
izmjenama Zakona o finansijskoj konsolidaciji rudnika uglja u 
Federaciji Bosne i Hercegovine prema obračunatim a neuplaćenim 
javnim prihodima u periodu od 2009. do 2015. godine, dostavi Domu 
naroda kompletnu informaciju o stanju u rudnicima uglja, odnosno 
sve što proizilazi iz Zakona o finansijskoj konsolidaciji rudnika uglja 
na osnovu svih obaveza (kreditna zaduženja, neizmirene obaveze 
prema dobavljačima i sl.), kao i za modernizaciju postojeće i nabavku 
nove opreme i obaveza nastalih prema Zavodu za zdravstveno 
osiguranje i reosiguranje Federacije Bosne i Hercegovine i 
Federalnom zavodu za penziono i invalidsko osiguranje. 

 
 

4. Nacrt Zakona o izmjenama Zakona o cestama Federacije Bosne i 
Hercegovine 

 
Zakon je u formi prijedloga utvrdila  Vlada Federacije. 
Predstavnički dom je na nastavku 4. sjednici od 6.9.2011. godine 

usvojio Zakon u formi prijedloga u tekstu kako ga je predložila Vlada 
Federacije. 

Nacrt Zakona razmatrala su nadležna radna tijela i dostavila 
izvještaje. 

Nacrt Zakona obrazložio je Enver Bijedić, federalni ministar prometa i 
komunikacija. 

U raspravi su učestvovali: predsjednik Kluba delegata hrvatskog 
naroda Radoje Vidović, Enver Bijedić, federalni ministar prometa i 
komunikacija, Aner Žuljević, Josip Perić, Elira Abdić-Jelenović, predsjednik 
Kluba delegata bošnjačkog naroda Amir Zukić,  Adnan Jupić i Zahid Bašić. 
 Na osnovu rezultata glasanja, potpredsjedavajući Doma naroda 
Jasmin Smailbegović, koji je tada predsjedavao sjednicom, konstatovao je  
da  Dom naroda nije prihvatio Nacrt Zakona o izmjenama Zakona o 
cestama Federacije Bosne i Hercegovine jer nije dobio potrebnu većinu 
glasova delegata. 
 Budući da je predsjedavajući izjavio sumnju u rezultate glasanja, 
pristupilo se poimeničnom glasanju koje je obavio Izmir Hadžiavdić, 
sekretar Doma naroda.  

 Na osnovu rezultata poimeničnog glasanja, predsjedavajući Doma 
naroda je konstatovao da Dom naroda nije prihvatio Nacrt Zakona o 
izmjenama Zakona o cestama Federacije Bosne i Hercegovine jer je za 
glasalo 26 delegata, a 16 delegata je bilo uzdržano. 
 
 
5. Nacrt Zakona o predmetima od plemenitih metala u Federaciji 

Bosne i Hercegovine 
 

Nacrt  Zakona utvrdila je Vlada Federacije iz prethodnog mandatnog 
perioda. 

Premijer Federacije Nermin Nikšić je dostavio Izjašnjenje Parlamentu 
Federacije Bosne i Hercegovine, kojim je izjavio da sadašnja Vlada 
Federacije ostaje kod predloženog teksta Nacrta  Zakona. 
 Predstavnički dom je na nastavku 33. sjednice od 28.7.2010. godine 
u prethodnom mandatnom periodu razmatrao Nacrt Zakona i Zaključkom ga 
prihvatio.  
 Nacrt Zakona razmatrala su nadležna radna tijela i dostavila 
izvještaje. 
 Nacrt Zakona obrazložio je Željko Zovko, predstavnik Zavoda za 
mjeriteljstvo Federacije Bosne i Hercegovine. 
 Hajrudin Bećirović je obrazložio Izvještaj Odbora za privredu i 
podržao donošenje Zakona. 

U raspravi nije niko učestvovao. 
 Nakon toga je predsjedavajuća Doma naroda Karolina Pavlović 
prekinula sjednicu zbog sastanka sa predsjednikom  Skupštine Crne Gore i 
ambasadorom  Crne Gore. 
 

 
Sjednica je prekinuta u 16.50. 

 
* * * 

 
 

NASTAVAK SJEDNICE od 22. septembra 2011. godine 
 
 

 Sjednica je počela u 10.30. 
 Sjednici je predsjedavala Karolina Pavlović, predsjedavajuća Doma 
naroda Parlamenta Federacije Bosne i Hercegovine.  
  Na početku sjednice predsjedavajuća je pozdravila delegate,  
zamjenika premijera Desnicu Radivojevića, ministre u Vladi Federacije 
Bosne i Hercegovine, predstavnike nevladinih organizacija, predstavnike 
akreditiranih medijskih kuća koji prate rad sjednice i goste. 

Izostanak sa sjednice opravdali su: Ekrem Prošić, Dževad Rađo, 
Senahid Šaković, Vlatko Zrilić, Edina Papo, Mukadesa Anadolac, Enes 
Salkanović i Slađan Ilić. 

Na osnovu evidencije Stručne službe, predsjedavajuća je 
konstatovala da sjednici prisustvuje 35 delegata, što čini većinu, te Dom 
naroda može raditi i punovažno odlučivati. 

Predsjedavajuća je podsjetila delegate na preostale tačke dnevnog 
reda i prešla na rad. 

 
 

5. Nacrt Zakona o predmetima od plemenitih metala u Federaciji Bosne 
i Hercegovine 

 
 Budući da je rasprava o Nacrtu Zakona zaključena predsjedavajuća 
je pozvala delegate da se izjasne o Nacrtu Zakona o predmetima od 
plemenitih metala u Federaciji Bosne i Hercegovine. 

Na osnovu rezultata glasanja, predsjedavajuća je konstatovala da je 
Dom naroda Parlamenta Federacije, sa 38 glasova za, uz jedan glas protiv i 
uz osam uzdržanih glasa, usvojio sljedeći: 

 

Z A K LJ U Č A K 
 

 Dom naroda Parlamenta Federacije Bosne i Hercegovine prihvata 
Nacrt Zakona o predmetima od plemenitih metala u Federaciji Bosne i 
Hercegovine i smatra da može poslužiti kao osnova za izradu prijedloga 
Zakona. 

 
 
 

6. Nacrt Zakona o dopuni Zakona o utvrđivanju naseljenih mjesta i o 
izmjenama u nazivima naseljenih mjesta u određenim općinama 

 
Nacrt Zakona je utvrdila Vlada Federacije. 
Predstavnički dom je na 5. sjednici od 7.9.2011. godine razmatrao 

Nacrt Zakona i Zaključkom ga prihvatio. 
Nacrt Zakona su razmatrala nadležna radna tijela i dostavila 

izvještaje. 
Nacrt zakona je obrazložio Zoran Mikulić, federalni ministar pravde. 
U raspravi nije niko učestvovao.  
Na osnovu rezultata glasanja, predsjedavajuća je konstatovala da je 

Dom naroda Parlamenta Federacije - jednoglasno (47 glasova) usvojio 
sljedeći: 

 

Z A K LJ U Č A K 
 

 Dom naroda Parlamenta Federacije Bosne i Hercegovine prihvata 
Nacrt Zakona o dopuni Zakona o utvrđivanju naseljenih mjesta i o 
izmjenama u nazivima naseljenih mjesta u određenim općinama i smatra da 
može poslužiti kao osnov za izradu prijedloga Zakona. 

7. Nacrt Zakona o inspekcijama Federacije Bosne i Hercegovine 

 
Nacrt Zakona je utvrdila Vlada Federacije. 
Predstavnički dom je na 5. sjednici od 7.9.2011. godine razmatrao 

Nacrt Zakona i Zaključkom ga prihvatio. Tom prilikom, Predstavnički dom je 
Nacrt Zakona stavio na javnu raspravu.  

Nacrt Zakona su razmatrala nadležna radna tijela i dostavila 
izvještaje. 

Nacrt Zakona je obrazložio Zoran Mikulić, federalni ministar pravde. 
U raspravi su učestvovali: Hajrudin Bećirović koji je govorio ispred 

Kluba delegata bošnjačkog naroda, predsjednik Kluba delegata hrvatskog 
naroda Radoje Vidović, Hanka Vajzović, Ivo Divković, Sretko Radišić i 
Vesna Nemec-Klisura. 

Na osnovu rezultata glasanja, predsjedavajuća je konstatovala da je 
Dom naroda Parlamenta Federacije, sa 36 glasova za, uz jedan glas protiv i 
uz osam uzdržanih glasova, usvojio sljedeći: 

 
Z A K LJ U Č A K 

 
1. Dom naroda Parlamenta Federacije Bosne i Hercegovine prihvata 

Nacrt Zakona o inspekcijama Federacije Bosne i Hercegovine i 
smatra da može poslužiti kao osnov za izradu prijedloga Zakona. 

2. Zadužuje se predlagač da organizira i provede javnu raspravu o 
Nacrtu Zakona sa svim relevantnim subjektima koja će trajati 60 
dana. 

3. Zadužuje se Vlada Federacije da prilikom izrade prijedloga Zakona 
ima u vidu primjedbe, prijedloge i sugestije iznesene na sjednici 
Doma naroda kao i one iznesene u javnoj raspravi. 

 
 

8. Nacrt Zakona o stvarnim pravima 
 

Nacrt Zakona je utvrdila Vlada Federacije. 
Predstavnički dom je na 5. sjednici od 7.9.2011. godine razmatrao 

Nacrt Zakona i Zaključkom ga prihvatio. Tom prilikom, Predstavnički dom je 
Nacrt Zakona stavio na javnu raspravu.  

Nacrt Zakona su razmatrala nadležna radna tijela i dostavila 
izvještaje. 

Nacrt Zakona je obrazložio Zoran Mikulić, federalni ministar pravde. 
Ispred Komisije za jednakopravnost spolova Izvještaj je obrazložio 

Mijo Matanović, predsjednik Komisije. 
U raspravi su učestvovali: Adnan Jupić, predsjednica Kluba delegata 

srpskog naroda Mira Ljubijankić i Sretko Radišić. 
Na osnovu rezultata glasanja, predsjedavajuća je konstatovala da je 

Dom naroda Parlamenta Federacije, sa 36 glasova za i uz devet uzdržanih 
glasova, usvojio sljedeći: 

Z A K LJ U Č A K 
 

1. Dom naroda Parlamenta Federacije Bosne i Hercegovine prihvata 
Nacrt Zakona o stvarnim pravima i smatra da može poslužiti kao 
osnov za izradu prijedloga Zakona. 

2. Zadužuje se predlagač da zajedno sa Odborom za pravdu, opću 
upravu i lokalnu samoupravu Doma naroda, strukovnim udruženjima 
i univerzitetskim institucijama i organizacijama, organizira i provede 
javnu raspravu o Nacrtu Zakona koja će trajati 120 dana. 

3. Zadužuje se Odbor za pravdu, opću upravu i lokalnu samoupravu da 
Domu naroda podnese izvještaj o provedenoj javnoj raspravi. 

4. Zadužuje se Vlada Federacije da prilikom izrade prijedloga Zakona 
ima u vidu primjedbe, prijedloge i sugestije iznesene na sjednici i u 
javnoj raspravi. Dom naroda sugeriše predlagaču da oformi komisiju 
sastavljenu od stručnih i iskusnih članova iz nadležnog ministarstva i 
Vlade Federacije iz ove oblasti koji će prisustvovati javnim 
raspravama. 

 
 
 

9. Prijedlog Odluke o prihvatanju zaduženja po Sporazumu o zajmu, 
finansiranju i Projektu između Bosne i Hercegovine i 
Kreditanstalt fur wiederaufbau, Frankfurt na Majni („KfW“) za 
realizaciju Projekta SCADA/DMS/OMS – na nivou distribucije 

 - Sporazum o zajmu, finansiranju i Projektu između KfW,  
Frankfurt na Majni („zajmodavac“) i  Bosne i Hercegovine koju 
zastupa Ministarstvo finansija i trezora („zajmoprimalac“) i 
Federacije Bosne i Hercegovine koju zastupa Federalno 
ministarstvo finansija i Republike Srpske koju zastupa 
Ministarstvo finansija  Republike Srpske i JP Elektroprivreda 
Bosne i Hercegovine d.d. Sarajevo (EPBiH) i JP 
Elektroprivreda Hrvatske zajednice „Herceg-Bosna“ d.d. 
Mostar (EP „HZ-HB“) i JP Elektroprivreda Republike Srpske 
d.d. Trebinje (EPRS) za 17.000.000,00 EUR za Projekt 
SCADA/DMS/OMS - na nivou distribucije 
- Informacija o  zajmu, finansiranju i Projektu finansiranim od 
KfW, Frankfurt na Majni za Projekt uvođenja SCADA/DMS/OMS  
na nivou distribucije 

 
Ovu odluku utvrdila je Vlada Federacije i dostavila Parlamentu 

Federacije radi razmatranja i donošenja. 
Predstavnički dom je na 5. sjednici, odžanoj 7.9.2011. godine, donio 

ovu odluku u  tekstu predlagača. 
Uz Odluku su dostavljeni Sporazum i Informacija kao prateći 

materijal. 

Prijedlog Odluke razmatrala su nadležna radna tijela i dostavila 
izvještaje. 

U raspravi je učestvovao Adnan Jupić, Vedad Nezirić, predstavnik 
federalnog ministra finansija i Ivo Divković. 
 Na osnovu rezultata glasanja, predsjedavajuća je konstatovala da je 
Dom naroda Parlamenta Federacije, jednoglasno (47 glasova), donio 
Odluku o prihvaćanju zaduženja po Sporazumu o zajmu, finansiranju i 
Projektu između Bosne i Hercegovine i Kreditanstalt fur wiederaufbau, 
Frankfurt na Majni („KfW“) za realizaciju Projekta SCADA/DMS/OMS – na 
nivou distribucije. 

 

 
 

10. Prijedlog Odluke o usvajanju Prostorne osnove Prostornog plana 
područja posebnih obilježja od značaja za Federaciju Bosne i 
Hercegovine „Sliv rijeke Une“ za period od 2008. do 2028. godine 

 

Prijedlog Odluke utvrdila je Vlada Federacije i dostavila Parlamentu 
Federacije radi razmatranja i donošenja. 

Općinsko vijeće Općine Bihać je dostavilo Zaključak o neprihvatanju 
Inicijative Federalnog ministarstva energije, rudarstva i industrije o 
neprihvatanju inicijative Projekta izgradnje HE „Unac“. 

Predstavnički dom je na nastavku 4. sjednice, odžane 6.9.2011. 
godine, donio ovu odluku u tekstu predlagača. 

Prijedlog Odluke razmatrala su nadležna radna tijela i dostavila 
izvještaje. 

Prijedlog Odluke je obrazložio Desnica Radivojević, federalni ministar 
prostornog uređenja.  

U raspravi je učestvovala Mira Ljubijankić. 
 Na osnovu rezultata glasanja, predsjedavajuća je konstatovala da je 
Dom naroda Parlamenta Federacije, jednoglasno (47 glasova), donio 
Odluku o usvajanju Prostorne osnove Prostornog plana područja posebnih 
obilježja od značaja za Federaciju Bosne i Hercegovine „Sliv rijeke Une“ za 
period od 2008. do 2028. godine. 

 
 

11. Izvještaj o radu Finansijske policije Federacije Bosne i 
Hercegovine za 2010. godinu 

 

Izvještaj Finansijske policije je usvojila Vlada Federacije i dostavila 
Parlamentu Federacije radi informiranja. 

Predstavnički dom je na nastavku 4. sjednice, održane 6.9.2011. 
godine, prihvatio Izvještaj o radu Finansijske policije Federacije Bosne i 
Hercegovine za 2010. godinu. 

Izvještaj su razmatrala nadležna radna tijela i dostavila izvještaje. 
U raspravi nije niko učestvovao. 

Predsjedavajuća je konstatovala da je Dom naroda Parlamenta 
Federacije Bosne i Hercegovine primio na znanje Izvještaj o radu 
Finansijske policije Federacije Bosne i Hercegovine za 2010. godinu. 

 
 
 

12. Izvještaj o radu Porezne uprave Federacije Bosne i Hercegovine 
za 2010. godinu i Program rada Porezne uprave Federacije 
Bosne i Hercegovine za 2011. godinu 

 
Izvještaj o radu Porezne uprave Federacije Bosne i Hercegovine za 

2010. godinu i Program rada Porezne uprave Federacije Bosne i 
Hercegovine za 2011. godinu je usvojila Vlada Federacije i dostavila 
Parlamentu Federacije radi informiranja. 

Predstavnički dom je na nastavku 4. sjednice, održane 6.9.2011. 
godine, prihvatio Izvještaj o radu Porezne uprave Federacije Bosne i 
Hercegovine za 2010. godinu i Program rada Porezne uprave Federacije 
Bosne i Hercegovine za 2011. godinu. 

Izvještaj i Program su razmatrala nadležna radna tijela i dostavila 
izvještaje. 

Izvještaj i Program je obrazložio Midhat Arifović, direktor Porezne 
uprave Federacije Bosne i Hercegovine. 

U raspravi su učestvovali: Hajrudin Bećirović, Zoran Jovanović, Josip 
Perić, Damir Čardžić, Huso Obradović i Midhat Arifović, direktor Porezne 
uprave Federacije. 

Predsjedavajuća je konstatovala da je Dom naroda Parlamenta 
Federacije Bosne i Hercegovine primio na znanje Izvještaj o radu Porezne 
uprave Federacije Bosne i Hercegovine za 2010. godinu i Program rada 
Porezne uprave Federacije Bosne i Hercegovine za 2011. godinu. 

 
 

13. Godišnji izvještaj Visokog sudskog i tužilačkog vijeća Bosne i 
Hercegovine za 2010. godinu 

 
Na osnovu člana 20. Zakona o Visokom sudskom i tužilačkom vijeću 

Bosne i Hercegovine dostavljen je ovaj izvještaj radi informiranja. 
Predstavnički dom je na nastavku 4. sjednice, odžane 6.9.2011. 

godine prihvatio ovaj izvještaj. Tom prilikom, Predstavnički dom je usvojio 
Zaključak. 

Izvještaj su razmatrala nadležna radna tijela i dostavila izvještaje. 
Enisa Adrović, potpredsjednica Visokog sudskog i tužilačkog vijeća 

Bosne i Hercegovine, obrazložila je Izvještaj Vijeća. 
U raspravi su učestvovali: predsjednik Kluba delegata hrvatskog 

naroda Radoje Vidović, Enisa Adrović, potpredsjednica Vijeća, Drago 
Puzigaća, Sretko Radišić i Zoran Jovanović. 

Predsjedavajuća je konstatovala da je Dom naroda Parlamenta 
Federacije BiH primio na znanje Godišnji izvještaj Visokog sudskog i 
tužilačkog vijeća Bosne i Hercegovine za 2010. godinu. 

 
 

14. Zaključak o procesu izrade prečišćenih tekstova prijedloga 
zakona 

 
 Predstavnički dom je nastavku 1. sjednice od 19.5.2011. godine 

donio Zaključak kojim je ovlaštena Zakonodavno-pravna komisija 
Predstavničkog doma da odmah započne sa procedurom utvrđivanja 
prečišćenih tekstova zakona koji imaju više od jedne izmjene i dopune. 

 U raspravi nije niko učestvovao. 
 Na osnovu rezultata glasanja, predsjedavajuća je konstatovala da je 
Dom naroda Parlamenta Federacije, jednoglasno (47 glasova), usvojio 
sljedeći: 

 
Z A K LJ U Č A K 

 

1. Ovlašćuje se Zakonodavno-pravna komisija Doma naroda 
Parlamenta Federacije Bosne i Hercegovine da odmah započne sa 
procedurom izrade pročišćenih tekstova zakona čiji je tekst zbog 
većeg i značajnijeg broja izmjena i dopuna postao nepregledan pa 
kao takav otežava primjenu. 

2. Zadužuje se Zakonodavno-pravna komisija Doma naroda 
Parlamenta Federacije Bosne i Hercegovine da ostvari suradnju sa 
Zakonodavno-pravnom komisijom Predstavničkog doma Parlamenta 
Federacije Bosne i Hercegovine prilikom utvrđivanja pročišćenih 
tekstova zakona. 

 
 

15. Izbor i imenovanja 
 

  - Prijedlog Odluke o izboru članova u Parlamentarnu komisiju  
             odgovornu za reviziju 

   
  Predsjedavajuća je podsjetila delegate da je Dom naroda na 3. 

sjednici od 18.7.2011. godine izabrao: Almedina Aliefendića, Senahida 
Šakovića, Luku Faletara, Stipu Pelivana, Slađana Ilića, Miru Ljubijankić i 
Anera Žuljevića za članove Parlamentarne komisije odgovorne za reviziju iz 
Doma naroda. Tom prilikom Senahid Šaković je predložen za predsjednika 
Komisije. 
 Predstavnički dom je na nastavku 4. sjednice, održane 6.9.2011. 
godine, donio Odluku o izboru članova u Parlamentarnu komisiju odgovornu 
za reviziju kojom je za članove Komisije iz Predstavničkog doma izabrao: 
Mirsada Zaimovića, Elvira Karajbića, Muniba Jusufovića, Vjekoslava 
Bevandu, Mirnesa Alagića, Almu Čardžić i Stanka Primorca, a iz Doma 

naroda: Almedina Aliefendića, Senahida Šakovića, Luku Faletara, Stipu 
Pelivana, Slađana Ilića, Miru Ljubijankić i Anera Žuljevića. 
 Predstavnički dom je za predsjednika Komisije izabrao Mirsada 
Zaimovića. 

     U raspravi nije niko učestvovao. 
 Na osnovu rezultata glasanja, predsjedavajuća je konstatovala da je 
Dom naroda Parlamenta Federacije, sa 45 glasova za i uz dva glasa protiv, 
donio Odluku o izboru članova u Parlamentarnu komisiju odgovornu za 
reviziju kojom je za članove Komisije iz Predstavničkog doma izabrao: 
Mirsada Zaimovića za predsjednika, Elvira Karajbića, Muniba 
Jusufovića, Vjekoslava Bevandu, Mirnesa Alagića, Almu Čardžić i 
Stanka Primorca, a iz Doma naroda: Almedina Aliefendića, Senahida 
Šakovića, Luku Faletara, Stipu Pelivana, Slađana Ilića, Miru Ljubijankić 
i Anera Žuljevića. 
 

 
* * * 

Sjednica je završena u 14.20. 
 
 

Transkript sjednice čini sastavni dio Zapisnika. 
 
 
 
 

 SEKRETAR                        PREDSJEDAVAJUĆA 
 

        Izmir Hadžiavdić                                                     Karolina Pavlović  
 
 


